
LKIM mohon
kaji tempoh
terlalu lama
siasat bot
ditahan

Parit Buntar: Lembaga Kemaju-
an Ikan Malaysia (LKIM) memo-
hon Jabatan Perikanan mengkaji
semula tempoh siasatan terlalu
lama ke atas nelayan atau bot
yang ditahan, sehingga menyu-
karkan golongan itu mencari re-
zeki.

Pengerusi LKIM, Muhammad
Faiz Fadzil berKata selain tidak
dapat mencari rezeki sepanjang
tempoh siasatan yang kebiasa-
annya berbulan lamanya, nela-
yan turut berdepan kesulitan ke-
rana bantuan diterima digan-
tung sehingga siasatan selesai.

“Bagi saya siasatan itu perlu
cepat, perlu ada peraturan dan
perlu ada undang-undang bertu-
lis untuk mempercepatkan sese-
buah siasatan.

“Kita sebenarnya (LKIM) telah
ada perjanjian dengan Jabatan
Perikanan, namun kitaminta un-
dang-undang itu diperhalusiatau
diubah supaya pelaksanaan lebih
berkesan,” katanya selepas Prog-
ram Rahmah Mesra MADANI
‘Mega Kerian, Perak di Dataran

*Hadapan Sekolah Kebangsaan
Kuala Kurau, semalam.

Mengulas lanjut, Muhammad
Faiz memberi contoh individu di-
tahan kerana disyaki melakukan
kesalahan jenayah paling lama
pun akan direman 14 hari di ba-
wah Seskyen 117 Kanun Kesek-
saan, manakala bot disita untuk
tempoh lama.

“Kenapa perlukan masa pan-
jang sedangkan kita hanya perlu
menyiasat... dalam masa sama,
bot boleh dilepaskan sekiranya
kesalahan tidak membabitkan
bot atau pun dilepaskan dengan
arahan untuk dipulihkan.

“Jika ditahan untuk jangka
masa lama, sudah pasti akan me-
nyukarkan bot atau nelayan un-
tuk mencari rezeki,” katanya
sambil mengakui ada kes nela-
yan disekat bantuan termasuk
Elaun Sara Hidup Nelayan atas
kesalahan dilakukan.

‘Bag_i saya siasatan
itu perlu cepat,
perlu ada peraturan
dan perlu ada undang-
undang bertulis

untuk percepatkan
sesebuah siasatan

Muhammad
Faiz Fadzil,
Pengerusi
LKIM

